ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՀՈՒԼԻՍԻ 1-Ի N 987-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՄԱՍԻՆ
ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ՎԵՐԱԲԵՐՅԱԼ
	Առարկության, առաջարկության հեղինակը¸ գրության ամսաթիվը և համարը
	Առարկության, առաջարկության բովանդակությունը
	Եզրակացություն  և Կատարված փոփոխությունները

	ՀՀ պետական եկամուտների կոմիտե
(03.11.2020թ.
թիվ   01/3-4/69783-2020)
	Նախագծի վերաբերյալ ՀՀ պետական եկամուտների կոմիտեն դիտողություններ և առաջարկություններ չունի:
	  Ընդունվել է ի գիտուոթյուն:


	
ՀՀ անշարժ գույքի կադաստրի կոմիտե
(28.10.2020թ.
թիվ   ՍԹ/6596-2020)

	Հայաստանի Հանրապետության կառավարության 2004 թվականի հուլիսի 1-ի N 987-Ն որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ առաջարկությունները․
Նախագծի 1-ին կետի 2-րդ ենթակետում՝
1․ «օջախներից, պետական և տեղական ինքնակառավարման մարմինների վարչական շենքերից, հիվանդանոցներից հեռավորության» բառերը փոխարինել «օջախների, պետական և տեղական ինքնակառավարման մարմինների վարչական շենքերի, հիվանդանոցների» բառերով,
2․  «5» թիվը փոխարինել «7» թվով։
Քանի որ, ոչ բոլոր քարտեզներն են վարվում երկրատեղեկատվական (GIS) միջավայրում, հետևաբար անշարժ գույքերի միջև հեռավորության վերաբերյալ հստակ տեղեկություններ հայտնել հնարավոր չէ, իսկ պահանջվող այլ տեղեկատվության տրամադրման համար սահմանված ժամկետի փոփոխությունը պայմանավորված է տեղեկատվության տրամադրման համար վերլուծական աշխատանքներ կատարելու ծավալով։

	1. Ընդունվել է ի գիտություն:
Հայաստանի Հանրապետության կառավարության 2020 թվականի սեպտեմբերի 17-ի N 1531-Ն որոշմամբ սահմանվում են վիճակախաղի կամ անմիջականորեն տոտալիզատորի յուրաքանչյուր կազմակերպչի բուքմեյքերական գրասենյակի կամ անմիջականորեն (խաղասրահի միջոցով) տոտալիզատորի կազմակերպման գործունեության իրականացման վայրի՝ կրթական և պատմամշակութային օջախներից, պետական և տեղական ինքնակառավարման մարմինների վարչական շենքերից, հիվանդանոցներից հեռավորությունը և չափանիշները։
  2.  Ընդունվել է: Նախագիծը խմբագրվել է:

	
Էկոնոմիկայի նախարարություն
(08.12.2020թ.
թիվ   01/15535-2020)

	ՀՀ էկոնոմիկայի նախարարությունն առաջարկություններ և առարկություններ չունի։

	  Ընդունվել է ի գիտություն:


	ՀՀ արդարադատության նախարարություն
(17.12.2020 թիվ 01//26807-2020)
	987-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ
1. Նախագծի 1-ին կետի 2-րդ ենթակետում «73-րդ կետով» բառերն անհրաժեշտ է փոխարինել «73-րդ հոդվածով» բառերով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 2-րդ մասի պահանջները: 
2. Անհրաժեշտ է վերանայել նախագծի 1-ին կետի 2-րդ ենթակետի համարակալումը, մասնավորապես, 7-րդ և 8-րդ կետերը տեքստից բաժանել կետերով:
3.  Նախագծի 2-րդ կետի 1-ին և 2-րդ պարբերություններում «փաստաթղթերն» բառն անհրաժեշտ է փոխարինել «փաստաթղթերը» բառով:
4. Նախագծի 2-րդ կետի պարբերություններն անհրաժեշտ է համարակալել՝ հաշվի առնելով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներից:
5. Նախագծի 2-րդ կետի 2-րդ պարբերության համաձայն սույն կետում նշված ժամկետում սույն կարգի 3-րդ կետի «ժա» և «ժբ» ենթակետերով սահմանված փաստաթղթերն չներկայացրած վիճակախաղի կամ անմիջականորեն տոտալիզատորի կազմակերպիչների լիցենզիաները համարվում են կասեցված, մինչև խախտման պատճառի վերացումը:
Այս առումով հարկ է նշել, որ նախ՝ ինչպես «Լիցենզավորման մասին» օրենքի 36-րդ հոդվածի 1-ին մասի 12-րդ կետի, այնպես էլ «Վիճակախաղերի մասին» ՀՀ օրենքի 15-րդ հոդվածի 1-ին մասի դ) կետի համաձայն լիցենզիայի կասեցման հիմքերը սահմանվում են օրենքով: Ուստի կառավարության որոշմամբ լիցենզիայի գործողության կասեցման հիմքեր նախատեսվել չեն կարող:
Բացի այդ լիցենզիան չի կարող մեխանիկորեն համարվել կասեցված: Լիցենզիայի գործողության կասեցման համար անհրաժեշտ է պահպանել սահմանված ընթացակարգը, որը նախատեսված է «Լիցենզավորման մասին» օրենքի 35-րդ հոդվածով: Ուստի այս առումով ևս նախագծի 2-րդ կետի 2-րդ պարբերությունն ունի վերանայման կարիք:
	Ընդունվել է: Նախագծի համապատասխան կետերը խմբագրվել են:

	Վարչապետի աշխատակազմի իրավաբանական վարչության եզրակացություն

	«Հայաստանի Հանրապետության կառավարության 2004 թվականի հուլիսի 1-ի N 987-Ն որոշման մեջ լրացումներ և փոփոխություն կատարելու մասին» ՀՀ կառավարության որոշման նախագծի (այսուհետ՝ նախագծի) վերաբերյալ

	Նախագծի 2-րդ կետի համաձայն՝ մինչև սույն որոշման ուժի մեջ մտնելը լիցենզիա ստացած վիճակախաղի կամ անմիջականորեն տոտալիզատորի կազմակերպիչը մեկամսյա ժամկետում լիազոր մարմին է ներկայացնում նախագծի 1-ին կետի 2-րդ ենթակետի ժա և «ժբ» պարբերություններով նախատեսված հայտարարագրերը: Սակայն պարզ չէ, թե տվյալ հայտարարագրերը չներկայացնելու դեպքում, ինչ իրավական հետևանքներ են վրա հասնելու: Բացի այդ, կարծում ենք, որ արդեն իսկ լիցենզավորված անձի վրա սույն նախագծով նման պարտականություններ դնելը խնդրահարույց է:

	[bookmark: _GoBack] Նախագիծը խմբագրվել է՝ հանվել է 2-րդ կետը:  Հաշվի առնելով, որ «Վիճակախաղերի մասին» Հայաստանի Հանրապետության օրենքի 5.2-րդ և 5․3-րդ հոդվածներով  և ՀՀ կառավարության 2020 թվականի սեպտեմբերի 17-ի N 1531-Ն որոշմամբ սահմանված պահանջները և պայմանները ուժի մեջ են մտել 2020թ. նոյեմբերի 1-ից: Հետևաբար արդեն իսկ լիցենզավորված վիճակախաղերի կազմակերպիչները վիճակախաղի (վիճակախաղերի) կազմակերպման և անցկացման  լիազոր մարմնի հետ համաձայնեցված կանոնակարգում բուքմեյքերական գրասենյակի կամ անմիջականորեն (խաղասրահի միջոցով) տոտալիզատորի՝ (այդ թվում ինտերնետ տոտալիզատորի) կազմակերպման առկայության դեպքում գործունեության իրականացման վայրերը պետք է համապատասխանեցնեն նոյեմբերի 1-ից ուժի մեջ մտած պահանջներին և չափանիշներին:




